
2. AKTA

TOKIKO GOBERNU BATZARRA, 2008ko martxoaren 14an izandakoa.

TOKIA: Pasaiako hirian eta bertako udaletxean.

DATA: Bi mila eta zortziko martxoaren hamalauan.

BERTARATU DIRA:

Ander Poza Olabide j.
Iñaki Garmendia Agirregabiria j. eta
Obdu Lorenzo de Dios a.

Burua:

Maider Ziganda Población, alkatea.

Lehenengo deialdian, Maider Ziganda Población alkate andrea buru dutela eta Joseba Belaustegi
Cuesta  udal  idazkaria  bertan  dela,  goian  aipatutako  zinegotziak  bildu  dira,  Tokiko  Gobernu
Batzarraren bilkura egiteko. Alvaro Ricón Rivera jaunak eta Edurne Baztarrika Bilbao andreak bere
ezin etorria justifikatu dute. 

Tokiko  Gobernu  Batzarra  legez  osatzeko  behar  hainbat  partaide  etorri  dela  egiaztatu  ondoren,
lehendakariak, 13:30ean bilkurari hasiera eman dio, eta gai-zerrendako puntu hauek aztertzeari ekin
diote:

1.  - Aurreko batzarreko akta irakurri eta onartzea: 1. akta, 08-01-25koa.  

Bertaratuek goiburuan aipatutako akta aztertu dute, eta Tokiko Gobernu Batzarrak onartzea erabaki
du, bertaratutako zinegotzi guztien adostasunez, eta akta hori dagokion Akta Liburuan jasotzea.

2.  - Kontu eta fakturen zerrenda: 1/08.  

Gobernu  Batzordeak,  bertaratu  diren  zinegotzi  guztien  adostasunez,  honako kontu  eta  fakturak
onartzea erabaki du:

1/08 zka.

Zenbatekoa:  BERREHUN  ETA  HOGEITA  HAMAHIRU  MILA  BEDERATZI  EHUN  ETA
HAMABI EURO ETA LAUROGEITA ZAZPI ZENTIMO (233.912,87 euro).

3.- 3. ziurtapena, “Antxo Iparra 01 Hiri Eremua (C-2 eta C-3 faseak) Maiatzaren Lehena

kalea berriro urbanizatzea” obrarena.

Tokiko  Gobernu  Batzarrak,  bertaratutako  zinegotzi  guztien  adostasunez,  honako  ziurtagiria
onartzea erabaki du:

3. zenbakia.

Obra: “Antxo  Iparra  01  Hiri  Eremua  (C-2  eta  C-3  faseak)  Maiatzaren  Lehena  kalea  berriro
urbanizatzea”.

Enpresa kontratista: CONSTRUCCIONES OTEGI-GAZTAÑAGA

Obra-zuzendariak: Pedro Idarreta Lapazarán (Bide, Ubide eta Portuetako Ingeniari.), Asmatu, S.L.,
Juan Carlos Lapazarán Izargain (Arkitektoa).

Zenbatekoa: LAUROGEITA  BOST  MILA  EHUN ETA  HOGEITA  BEDERATZI  MILA  ETA
BERROGEITA HAMABOST ZENTIMO (85.129,55 euro).

Honako baimendutik ordainduko da: indarrean dagoen aurrekontuko A-770/07.

4.- 1. Ziurtapena, “Karmengo Ama ikastetxearen kanpo-arotzeria berritzea” obrarena.

Tokiko  Gobernu  Batzarrak,  bertaratutako  zinegotzi  guztien  adostasunez,  honako  ziurtagiria
onartzea erabaki du:

1. zenbakia.

Obra: “Karmengo Ama ikastetxearen kanpo-arotzeria berritzea”

Enpresa kontratista: CARPINTERIA TRINTXERPE

Obra-zuzendariak: José j. Michelena.

Zenbatekoa: BERROGEITA  HIRU  MILA  HIRUREHUN  ETA  HEMERETZI  EURO  ETA
HAMAHIRU ZENTIMO (43.319,13 euro).

Honako xedatutik ordainduko da: indarrean dagoen aurrekontuko D-1030/07.

5.-  1.eta  azken  ziurtapena,  “Trintxerpeko  Arrandegi,  9ko  atzealdean  dauden  eskailerak

botatzeko proiektua” obrarena.

Tokiko  Gobernu  Batzarrak,  bertaratutako  zinegotzi  guztien  adostasunez,  honako  ziurtagiria
onartzea erabaki du:

1. zenbakia eta azkena.

Obra: “Trintxerpeko Arrandegi, 9ko atzealdean dauden eskailerak botatzeko proiektua”

Enpresa kontratista: RECICLAJES Y DEMOLICIONES DEL NORTE, S.L. (REDENOR)

Obra-zuzendariak: Iñaki Ormazábal Azkoitia

Zenbatekoa: HAMASEI  MILA  HOGEITA  BEDERATZI  EURO  ETA  HIRUROGEITA
HAMABOST ZENTIMO (16.029,75 euro).

Honako xedatutik ordainduko da: indarrean dagoen aurrekontuko D-1292/07.

6.- Obra-lizentzia: San Pedro, 38.

Gai hau mahai gainean geratu da.

7.- Luzuriaga 3.02.01.1 Hiri Eremuaren Hiritartze Proiektua behin betiko onarpena.

Pasaiako  Udalak  2006ko  otsailaren  7an  erabaki  zuen  hasierako  onespena  ematea  Luzuriaga
3.02.01.1 Hiri Eremuarentzat Hiritartze Proiektuari, hain zuzen ere, Eusko Jaurlaritzako Lurzoru eta
Hirigintza Zuzendaria den Iñigo Maguregui Salas jaunak, 2005eko urriaren 25ean aurkeztutakoa.
Dokumentua “Okandi Ingenieria,  S.L.”-k 2005eko abuztuan idatzi zuen, eta Bide-ingeniaria den
Cristian Pascual Vergara, eta Obra Publikoetako Ingeniari Tekniko diren Sergio Fernandez Oleaga
eta Oier Gonzalez de Langarica Jn.ek sinatua.

Jendaurrean jarri zen hamabost eguneko epean Gipuzkoako Aldizkari Ofizialean argitaratu ondoren,
eta bi alegazio idatzi aurkeztu ziren: bata, 2006ko martxoaren 3an Jose Ramón Real Duránek aurkeztu
zuen, eta bestea Badia Plataformak martxoaren 7an.

Lehenak adierazten du proiektua dagoen bezala exekutatuz gero, Eskalantegi kaleko 74 eta 76. zk.ko
eraikinek, urbanizazioaren kotaren azpian gelditzen direnez, uholdeak jasango dituztela euria egiten
duen egunetan. Eusko Jaurlaritzako Lurzorua eta Hirigintzako Zuzendariak 2006ko martxoaren 16an
interesdunari  idatzi  bat  bidali  zion,  eta  bertan  adierazten  zion  Donostiako  Udala  eragindakoekin
kontaktuan jarriko zela, etorkizunean proiektuari buruzko akordio bat adoste arren.

Halaber “la posibilidad, en las circunstancias  que se establezcan en su día y en aplicación de la
normativa vigente entonces, de reservar las viviendas necesarias par ael realojo de aquellos ocupantes
legales de las viviendas de los números 72, 74 y 76 de la calle Eskalantegi que así lo deseen, en la
ptomoción de VPO a edificar en el ámbito de Luzuriaga.”

La Plataforma Pasaiako Badia alega que no es aceptable la “calle normalizada” que se propone entre
la plaza Axular y el nuevo edificio que se proyecta. Dicho espacio debe suponer una continuidad entre
los dos espacios y el acceso al parking subterráneo que se proyecta. Asímismo proponen que el acceso
a los aparcamientos debería ejecutarse entre los dos nuevos edificios, a fin de que el tráfico interior no
se prolongase sobre un tramo tan amplio. Por último, señalan que no es aceptable que armarios de
control, bombas, etc. de las actuales y futuras instalaciones queden a la vista.

Bestalde, behin betiko onespena emateko proiektuari zuzenketa batzuk sartu behar zitzaizkion, hain
zuzen  ere,  udal  arkitektoak  2006ko  otsailaren  3an  egindako  txostenean  ezarritakoak.  2006ko
uztailaren 12an eskatutako dokumentazioa aurkeztu zuten.

Udal arkitekto andreak 2008ko otsailaren 1ean aldeko txostena egin zuen, baina baldintza batzuk
betetzekotan.  Martxoaren  10ean  udal  arkitektoak  Badia  Plataformak  aurkeztutako  alegazioei
buruzko txostena egin zuen.

Gipuzkoako Foru Aldundiak 2003ko abenduaren 18an behin betiko onartu zituen eremu honi buruzko
Arau  Subsidiarioen  Aldaketa,  eta  2004ko  otsailaren  4ean  argitaratu  ziren,  eta  bertan  ondorengoa
xedatzen dute:

“4.- PLANEAMENDU ETA KUDEAKETA BALDINTZAK.

• LUZURIAGA Eremua kudeaketari dagokionez, bere osotasunean, itsasoko eta lehorreko jabetza publikoa izan

ezik, EXEKUZIO UNITATE (art. 144 L.L.) bat da.

(.)

* Lursailak ematea eta berdin banatzea

Irabazi-aprobetxamenduaren  %  10  udal  administrazioari  dagokio  eta  baita  planeamenduaren  gauzatzetik

eratorritako lursailen banaketa ere: bideak eta gune irekiak. 

* Urbanizazioa

Urbanizazioa egiteko epea hiru (3) urtekoa izango da,  jabetza kentzeko proiektua eta txosten hau behin betiko

onartzen direnetik.  Urbanizazio  Proiektua txosten hau behin betiko onartzen  denetik  hasita urtebeteko  (1) epean

tramitatu beharko da.”

Pasaiako  Udalak  2004ko  urriaren  8an  Iñigo  Maguregi  Salas  jaunari,  Eusko  Jaurlaritzako
Etxebizitza eta Gizarte Gaietako Sailaren izenean, baimena eman zitzaion deskontaminazio-lanak
egiteko lehen Funpasaia, Laffort eta Campsa enpresak zeuden lurretan. Lan horiek orain onartzen
den urbanizazio proiektuaren barruan sartzen dira.

Lurralde Altolamendurako Zuzendariak 2006ko apirilaren 24an erabaki zuen onartzea proiektuan
aurreikusten  diren  jarduketak  egitea,  hain  zuzen  ere,  itsaso-jabego  publikoko  igarotzeko  eta
babes-zorpeko eremuan.

E.A.E.ko  Lurzorua  eta  Hirigintzako  2/2006 Legeko  Hirugarren  Xedapen  Iragankorrak  Lehen
puntuan xedatzen du “Hasierako onespena aurreko legeriaren arabera eman zitzaien urbanizazio-
proiektuei proiektuei dagokienez, legeria haren arabera emango zaie behin betiko onespera ere.

Bestelako  kasuetan,  lege  honetan  ezarritakoari  lotu  beharko  zaizkio  edukiari,  araubideari  eta
tramitazio-prozedurari dagokionez.”

Etxebizitzaren  arloko  Presako  Neurriak  eta  Hirigintza  Plangintzako  zein  Kudeaketako  Tresnak
Izapidetzeko Neurriak zehazteari buruzko 17/1994 Legeko 8. artikulua kontuan hartuta.

Gobernu Batzarra da urbanizazio-proiektuei behin betiko onespena emateko organu eskuduna; izan
ere, Alkateak bere gain utzi zuen, besteak beste, proiektu hau onartzeko eskumena.

Hori dela eta, Tokiko Gobernu Batzarrak bertaratutako zinegotzi guztien adostasunez

ERABAKI DU

LEHENA.- Ezestea emandako epean aurkeztu diren alegazioak honako arrazoiengatik:

a) Jose Ramón Real Duránek aurkeztutakoa; izan ere, arazoa kokatzen den lekua exekuzio
unitatetik kanpo dago, eta Eusko Jaurlaritzako Lurzoru eta Hirigintzako Zuzendariak
2006ko martxoaren  15ean  arazoari  konponbide  egokia  emateko  konpromisoa  hartu
zuen.

b) Pasaiako  Badia  Plataformak  aurkeztutako  lehena  ezestea,  parkingerako  sarbidea
exekuzio unitatetik kanpo kokatzen delako; gainerako biak ere ezetsi behar dira, udal
teknikariek arazo horiek konpontzeko eskaera eginda dutelako.

BIGARRENA.- Behin betiko onespena ematea Luzuriaga 3.02.01.1 Hiri Eremuarentzat Hiritartze
Proiektua,  hain  zuzen  ere,  Eusko  Jaurlaritzako  Lurzoru  eta  Hirigintza  Zuzendaria  den  Iñigo
Maguregui Salas jaunak, 2006ko uztailaren 12an aurkeztutakoa. Dokumentua “Okandi Ingenieria,
S.L.”-k  2006ko  ekainean  idatzi  zuen,  eta  Bide-ingeniaria  den  Ismael  Gallo  Martínez,  Obra
Publikoetako  Ingeniari  Tekniko  den  Sergio  Fernández  Oleaga  eta  industi-ingeniaria  den  Ellande
Areta  Alfonso Jn.ek  sinatua  dago,  hala  ere  onespena  eman  aurretik  ondoren  aipatutakoa  bete
beharko da:

Hilabeteko epean aldatutako proiektua aurkeztu beharko du, ondorengo baldintzak beteko dituena:

a) Proiektua dagokion Elkargo Ofizialak zigilatu behar du.
b) 3.  Planoan:  Urbanizazioa,  Plano  Orokorra,  Kostaldearen  mugatzea  eta  jabari  publiko  itsas-

lehortarraren babes eta igarobide zortasunaren gunea grafiatu behar da.  
c) Erantsitako planoan (1. Planoa) grafiatutako gunean, Kupeldegi kaleko espaloiaren urbanizazioa

sartu behar da, gainerakoarekin koordinaturik, arloko urbanizazio-obrek eragingo baitiote.
d) Eskalantegi kaleko bideari paraleloki bereizi egin beharko da egoteko lekuen zoladura espaloien

zoladura  orokorretik;  gomendatzen  da  lehenbizikorako  lauza  hidraulikoak  jartzea  pavitusako
granicem motakoak edo antzekoak, eta espaloietarako lauza hidrauliko hexagonala. 

e) Gelasio Aranburu kaleko lerroan kokatzen ziren aparkalekuak kentzean, ezgaituentzako aurreikusia
zegoen  aparkaleku  bat  kendu da. Irisgarritasunari  buruzko arautegia  betetzeko  ezgaituentzako
hirugarren aparkaleku hori birkokatu eta grafiatu egin beharko da.

f) Eskalantegi kaleko zenbaki bikoitietan dauden eraikinetara sarbidea izateko emandako irtenbideari
buruz, Donostiako Udalarekin lortutako akordioak dokumentatu egin beharko dira. Nolanahi ere,
gestio horiek ez diote egungo proiektuaren proposamenean definitzen diren sestrei eragingo.

g) Saneamendu  sareei  buruz,  goiko  mendi-hegaletatik  etor  daitezkeen  euri-ur  eta  gorotz-urak
aurreikusi  behar dira eta proiektu hau koordinatu behar da Donostiako udalerrian garatu behar
diren jarduketekin.

h) San Markoseko lixibiatuei emandako irtenbideari dagokionez, eremuaren trazatu orokorrera bilduz,
irtenbide  hori  onartuko  da  baldin  eta  Añarbeko  Mankomunitateak  sare-mantentzea  bere  gain
hartzea onartzen badu San Markoseko lixibiatuen kolektorearekin bat egiten duen puntutik aurrera.
Bestela, bi sare beregain aurreikusi beharko dira.

i) Herriko argiei buruz, grafikoki eta idatziz definitu beharko dira jartzeko diren luminariak.
Puntu  honetan  eta  beste  batzuetan  ere  kontraesanak  daude  memoriaren  eta  dokumentazio
grafikoaren artean. Beraz, ematen du beharrezkoa dela dokumentazio guztia berrikustea proiektua
aldatua izan den puntu guztiak zuzentzeko.

j) Armairuak,  koadroak  eta  aireko  azpiegiturak  ordenazio  orokorrean  sartuko  dira. Horretarako
urbanizazio orokorrean agertzen diren elementu guztien azterlan bat aurkeztu beharko da, eta haiek
duintasun arkitektoniko eta estetiko osoz txertatuko diren hiri altzariak proiektatu, inola ere onartu
gabe espazio publikoan etxetxo edo armairu solteak.
Aipatutako  azterlana  sustatzaileak  egiten  ez  badu,  subsidiarioki  egikarituko  du  Udalak  haren
kontura.

k) Itzala egingo duten elementuen eskasia nabaritzen da, pergola edo markesinak, batez ere hasieran
eguzkiaren  eragina  bahetzeko  hemen  antolatzen  den  bezalako  sakongune  batean,  eta  hego-
mendebalera begira.
Horregatik  proposatzen  da  ibaiaren  pasealekuan  era  honetako  jarduketak  ezartzea,  koadro
elektrikoak txertatzeko ere balio izan dezaten, etab.

l) Udal honetako Zerbitzu, Sare eta Mantentze sailak egin duen txostenak, gure iritzian, puntu hauei
ez die irtenbiderik ematen:

1- Edateko eta ureztatzeko uraren banaketa sareari buruz:

.  Deribazioak  dauzkaten  lotuneetan,  banaketa-balbula  bat  jarriko  dute,  deribazio  bakoitzean
hodiak duen diametro berekoa.
.  Ur harguneak espaloietan edo oinezkoen pasealekuetan jarriko dira, eta ezinbestean lorategi
gunean jartzen diren ur hargune, hidrante baxu, etab, amaituriko lur mailatik 10 cm-ra jarriko
dira, eta 20 cm-ko hormigoi orla jarriko zaie lurrez edo belarrez estaliak gera ez daitezen. 
Pasealekuaren Ekialdeko aldean, Molinao errekaren paralelo,  ur harguneak lorategi  guneetan
jarri dira, eta irtenbide hau soilik salbuespen gisa har liteke eta beraz, elementu horiek nagusiki
oinezkoen pasealekuetan jarri behar dira.
. Konpondu ez diren eraikuntza-xehetasun hauek hartu behar dira kontuan:

- Lerrokadura-aldaketako  lorontziek  ez  dituzte  ukondoak  estali  behar. Hormigoiarekin
estaliz gero, hodia plastikoz estalita egongo da, hormigoitik babesteko.

- Sute-ahoak  jartzean,  bai  zutabekoak  eta  bai  baxuak,  uhate-balbula  (DN  100  mm)
deribazioko te-an jarri behar da eta ez sute-ahoaren ondoan. Balbularen erregistroa 200
mm-ko  PVCz  egingo  da  eta  norinco  motako  txapela  jarriko  zaio,  gainerako
harguneetatik bereiztearren. Hidrantea dagokion mailan gera dadin, doikuntzako “S”-a
erabiliko da.

- Iturrien harguneek,  gainerako  harguneek  bezalako hargune-giltzaz gain,  iturri  ondoan
beste giltza bat izango dute eskulekuduna 30x30 estalkidun kutxeta batean iturriaren ur-
emaria erregulatzeko. 

- Hargune  orokorren  balbulen  kutxetak  50x50ekoak  izango  dira,  hondoan  hustubidea
dutela urez bete ez daitezen. D-400 erako nodulu-galdaketa erregistroa eramango dute,
50x50 cm-ko estalkia eta  60x60 cm-ko markoa “Aguas-Urak”  idazkunarekin  beheko
aldean eta  “Pasaia”  idazkuna goiko  aldean;  Pasaiako Udaleko armarria  eramango du
erdian.

- Balbulez gain erredukzioak, lotuneak, etab. daramatzaten kutxetek agerian izango dituzte
kutxeta barruan, eta goiko partea hormigoi armatuzkoa izango da eta bertan jarriko da
d-400  estalkia  eta  behar  izanez  gero  norinco  motako  txapelak  balbulak  kanpotik
manipulatzeko.

- Hodi-amaiera  diren  ur  harguneen  giltzen txapelek  norinco  erako  estalkia eta  markoa
eramango dute hodi-amaierari dagozkiola jakiteko. 

- Hodi  nagusiaren  norabide-hodiaren  aldaketa-guneetan,  hodi  berriaren  eta  lehengo
hodiaren arteko loturetan,  murrizketetan,  PVCzko 160 mm-ko hodi bertikalak jarriko
dira eta erregistro-tapa laukia, 20 edo 25 cm-koa, ihesak detektatzeko zundak sartu ahal
izateko.

.  Era  berean  gogoratzen  da obrak  egikaritzean  txostenean  adierazten diren  xehetasun  hauek
betetzea exijituko dela:

- Hodien  zanga  harrobiko  hondarrarekin  beteko  da  erabat;  akabera  baino  lehen
zoladuraren sestran 20 cm-ko hormigoi geruza bat botako da. Justu hormigoiaren azpian
“edateko ura” jartzen duen zinta urdin bat jarriko da. Hargune hodiek ere zinta urdina
izango dute.

- Hodi  berria  jartzeko  hodiaren  goiko  sortzailea  galtzadan  amaitutako  zoladuraren
sestratik 70 eta 80 cm. artean utziz egin behar da eta 50 cm espaloi eta lorategi guneetan.

- Zangetan ur-hodiaren eta  beste hodien artean gutxienez 30 cm-ko espazio librea utzi
behar  dute (harearekin  beteta),  ur-hodiaren  bi  aldeetan;  eta  hodiak  gurutzatzen  diren
tokietan, bi hodien artean gutxienez 20 cm-ko tartea utzi behar da, hodia matxuratu eta
konpondu behar denerako eta aldatu behar denerako.

- D<=50 mm erako harguneetan lepokoaren irteera letoizko ukondo bat izango da 90º eta
1 ½, jarraian bola-giltza duena letoizko laukitxo 1 1/2rekin, hormigoizko dadorik gabe,
eta gero zati  zuzen horizontala (gutxienez 2 m.koa) eta ur hargunea Manterola bola-
giltzaduna  1  1/2koa  helduleku  eta  45  mm-ko  Barcelona  lokailuarekin. Lokailuaren
amaiera kalearen sestratik 3 edo 4 cm-ra egongo da. Ur hargunearen erregistroa 300
mmko PVCzko hodi batekin egingo da, barrua giltzaren oinarriraino ore pobrearekin
betea duena eta hustubiderako 1”eko hodiarekin. Estalkia karratua izango da 30x30 cm-
koa gorriz margotua. Ur harguneko balbularen kutxetak PVCzko hodi bertikala izango
du lotura-giltza gordetzeko, 160 mm-koa eta, erregistroaren (txapelaren) markoa eta tapa
SS modelokoa izango da (borobila).

2- Kanpoko argiteriaren instalazioari dagokionez:

.   Herriko  argien  proiektua  ipar  zonaldean  (Eskalantegi  eta  Kupeldegi)  zerbitzuan  dauden
luminarien azterketarekin osatu beharko da (kargak, kontsumoak...), eta era berean garatu behar
den partzelan daudenak, banaketa-koadroa behar bezala neurriratzeko. 

.  Banaketa-koadroa eta instalazio osagarriak, hots, fluxu-erregulatzailea, fluxu-egonkortzailea,
proiektaturiko hiri-altzarietan txertatu behar dira.

m) Orain hartaz txostena egiten ari garen proiektu aldatua Udalean aurkeztu 2006ko irailaren 27ko
sarrera-datarekin  eta  Añarbeko Urak  S.A.-ren  txostena  jaso  zen Jorge  Lamezares  Arizabalo
Proiektu eta Lanen Arloko Buruak eta Enrique Noain Cendoya lehendakariak sinatua. Honekin
batera doa txosten hori bete dadin.

Ondorioen 1.  Puntua betetzeari  dagokionez:  “Eskalantegiko EBAR berriaren kokalekua eta  bertara
lotzen diren kolektoreen aldakuntza”, adierazi behar da Añarbeko Urak-ek proposaturiko kokalekua ez
dela  gomendagarritzat  jotzen;izan  ere,  eremu  horretan  pentsatua  dago  biribilgunea  eraikitzea,
erantsitako planoan adierazten den bezala (2. planoa), eta beraz proiektua kokatu den eremua egokitzat
jotzen da.  

HIRUGARRENA.-  Kontu-hartzailetzari  udal  eskubideak  likidatzeko  eskatzea,  kontuan  hartuta
hiritartze lanei lotuta dauden sustapena babes publikokoak direla.

LAUGARRENA.- Akordioa interesdunari  jakinaraztea eta horren kontra jar ditzakeen errekurtsoen
berri ematea.

8.- Torreatze, 9 bis 2.01 Egikaritze Unitateari dagokion birpartzelazio proiektua behin betiko

onartzea.

Pasaiako Alkateak 2007ko abenduaren 5ean erabaki zuen hasierako onarpena ematea Berasategi-
Arruti,  S.L.-k  aurkeztutako  Torreatze  9  bis  2.01  Egikaritze  Unitateari  dagokion  birpartzelazio
proiektuari,  hain  zuzen ere,  Monica  Zaratek  idatzitakoari.  Nolanahi  ere,  behin betiko onarpena
eman ahal izateko, laga beharreko lur-zatiaren azalera aldatu behar zuen.

Jakinarazpena jabe bakarrari egin zaio, eta dokumentua jendaurrean egon da legeriak xedatzen duen
epean, interesdun izan daitekeen inork ez du alegaziorik aurkeztu.

Berasategi-Arruti,  S.L.-k  2008ko  urtarrilaren  9an  birpartzelazio  proiektuaren  testu  bategina
aurkeztu zuen, Monica Zarate abokatuak idatzitakoa, eta bertan aldaketa sartu dute. Udalari 49,82
m² lagako zaizkio, hau da, Ondartxora doan errepidearen bazterreko zati guztia. 

Proiektuaren arabera, exekuzio unitateren azken neurketak hirigintza-fitxan azaltzen den azalerak
baino 20 m² gutxiago ditu. Nolanahi ere, Torreatze 9 eta 10. zk.ko eraikinen arteko azalera guztia
hartzen du, eta baita mendiaren eta errepidearen artekoa ere. Halaber, eskrituren arabera, aipatzen
diren  finka  guztiekin  exekuzio  unitatearen  azalera  osoa  hartzen  da.  Unitatetik  at  mendi  aldera
dauden lurrak ere proiektu honen sustatzailearenak dira.

Halere, Udalari laga beharrekoa ez da gutxitzen; aitzitik, azkenean, fitxan aurreikusten dena baino
handiagoa da.

Donostiako 5. zk.ko Jabetzaren Erregistroak jabego eta kargei buruzko ziurtagiria urtarrilaren 25ean
bidali zuen, eta bertan egiaztatzen da unitatean sartzen diren lur-zati guztiak Berasategi-Arruti, S.L.

enpresaren izenean daudela. Bestalde 6. lur-zatiaren erregistro datuak eguneratu dira: 14138. Finka,
213. Folioa,  341. Liburua  eta  2352. Tomoa.  Azkenik, aipatzen da ubide-zortasun batek lur-zati
batean eragina izan lezakeela. Proiektuak, ordea, zortasunik ez duela adierazten du.

Proiektuak urbanizazio kargak adierazten ditu, hain zuzen ere, Udalbatzak onartutako hitzarmenean
jasotzen  dena:  laga  beharreko  aprobetxamenduaren  %  10a,  71.866  euro,  eta  hiritartze  lanei
dagokiena, 12.000 euro.

2007ko abenduaren 5eko ebazpenean adierazten zen “Hitzarmena, puntu honi dagokionez, aldatu
beharko da, baina, bitartean, bidezkoa da birpartzelazio proiektuaren tramitazioarekin jarraitzea.”

Hori ez zen zuzena; izan ere, Udalbatzak onartutako Hitzarmenean zuzenketa hori eginda zegoen.

Birpartzelazio  proiektuak  tramitatzeko  prozedura  E.A.E.ko  Lurzorua  eta  Hirigintzaren  2/2006
Legeko 43.2 c) artikuluan xedatzen da.

Alkatea da hirigintzako kudeaketa tresnei onarpena emateko eskuduna, Toki araubidearen Oinarriak
arautzen  duen  7/1985 Legeko  21.1  j);  nolanahi  ere,  Gobernu  Batzarrak  behin  betiko  onarpena
emango dio, Alkateak bere gain utzi baitzuen ahalmen hori.

Hori dela eta, Tokiko Gobernu Batzarrak bertaratutako zinegotzi guztien adostasunez,

ERABAKI DU

LEHENENGOA.- Behin betiko onespena ematea Berasategi-Arruti, S.L.-k aurkeztutako Torreatze
9 bis 2.01 Egikaritze Unitateari dagokion birpartzelazio proiektuaren testu bateginari, hain zuzen
ere, Monica Zaratek 2008ko urtarrilean idatzitakoari.

BIGARRENA.-  Akordio  honek  indarra  izateko,  Berasategi-Arruti,  S.L.-k  Udalari  71.866  euro
ordaindu beharko dizkio, aprobetxamenduaren % 10-aren monetarizazioaren ordainetan. Hori dena
Udalbatzak onartutako Hitzarmenari jarraiki.

HIRUGARRENA.- Donostiako Jabetzaren 5.  Erregistroari  Konpentsazio proiektua inskribatzeko
eskatzea,  eta  baita  ere,  partzela  pribatuak  behin-behineko  likidazio-kontuaren  ordainketari
atxikitzeko, eta horrek 12.000 euro jotzen du. 

LAUGARRENA.-  Kontu-hartzailetzari  udal  eskubideak  likidatzeko  agintzea  behar  bezala
jakinarazi  eta  gero;  baita  ere,  Jabetzaren  Erregistroak  egindako ziurtagiria  (35/2008)  likidatzea,
237,04 eurokoa dena. Gainerako gastuak, hala balitz, ondoren likidatuko dira.

BOSGARRENA.- Erabaki hau eremuko jabe bakarrari jakinaraztea eta horren kontra jar daitezkeen
errekurtsoen berri ematea.

SEIGARRENA.-  Akordio  hau  Gipuzkoako  Aldizkari  Ofizialean  argitaratzeko  agintzea,
Hirigintzako  Egintzak  Jabetza-erregistroan  Inskribatzeko  Erregelamendua  onartzen  duen
1.093/1997 Errege Dekretuaren 7.1 artikuluak xedatzen duenari jarraituz.

Eta aztertzeko beste gairik ezean, 14:15ean amaitu da bilkura. Bertan eztabaidatu eta erabakitakoa
jasota gera dadin, nik, behin-behineko idazkariak, akta hau egiten dut alkatearen oniritziarekin.

